
GOUVÈNÈ CUOMO ANONSE VIRTUSA LOUVRI SANT TEKNOLOJI A NAN TROY EPI L AP AJOUTE 200 

NOUVO DJÒB  

 

Konpayi Teknoloji k ap Grandi Vit Ap Anboche Moun Kounye a 

 

Jodi a, Gouvènè Andrew M. Cuomo te anonse Virtusa, yon konpayi sèvis IT ki gen biwo santral mondyal li 

nan Massachusetts louvri yon nouvo sant teknoloji nan Troy, New York. Konpayi k ap grandi a prevwa 

kreye apeprè 200 nouvo djòb nan Region Capital nan fen ane 2014. Virtusa anboche moun kounye a nan 

kèk pozisyon tankou enjenyè, analis, ak manadjè pwojè. Nou ankouraje kandida ki enterese yo pou voye 

rezime yo ak yon lèt akonpayman nan Albanyjobs@virtusa.com.  

 

Gouvènè Cuomo di konsa, “nan Capital Region nan New York ak toupatou nan pati nò eta a, n ap 

kontinye atire ak sipòte konpayi k ap kòmanse epi k ap kreye djòb pwochen jenerasyon an pou kominote 

nou yo. Desizyon Virtusa pou agrandi ak mete sant teknoloji li nan Vil Troy se dènye egzanp sektè 

agrandisman teknoloji avanse New York ki se yon eleman enpòtan pou lanse ekonomi pati nò eta a. 

Mwen ankouraje Nouyòkè ki enterese yo pou yo pran avantaj djòb agrandisman sa a kreye a aplike pou 

yon opòtinite nan konpayi sa a k ap grandi a.” 

 

Nouvo sant teknoloji 10.000 pye kare Virtusa, dènye gwo envestisman konpayi an ki nan yon sante 

teknoloji ki baze nan Etazini, gen yon pozisyon estratejik nan Rensselaer Technology Park epi li fasil pou 

kliyan yo antre ladan toupatou nan nòdès la. Sant teknoloji a ap pèmèt Virtusa ofri sèvis IT toupre litoral 

la ki gen kalite siperyè epi ki pa koute chè, pou kliyan li yo, pou amelyore efikasite modèl livrezon global 

optimize li. Answit, pozisyon li ki toupre plis pase 15 kolèj ak inivèsite nan zòn Albany ap pèmèt konpayi 

a jwenn ak kolabore avèk talan lokal teknoloji a. 

 

Harsha Kumar, vis-prezidan egzekitif ak sipòtè egzekitif pou Sant lan, di konsa, “Nouvo sant teknoloji a 

pral yon bon jan sant lide, k ap pran avantaj sou anpil talan teknoloji rejyon an epi ki toupre kliyan yo. 

Anviwònman dinamik lan la pou fasilite pwosesis kreyasyon lide, epi l ap pèmèt kliyan nou yo re-panse 

ak transfòme eksperyans kliyantèl yo nèt.”  

 

An retou pou envestisman konpayi an nan Capital Region, Eta a ap bay $200.000 dola nan kredi fiskal 

Excelsior Jobs ki baze sou pèfòmans. Kredi yo ap ede konpayi a devlope modènizasyon bilding ak acha 

ekipman, epitou y ap sipòte kreyasyon 40 nouvo djòb ki peye byen nan sant Troy la. Virtusa, ki gen de 

biwo nan Vil New York, prevwa gwo kwasans nan pwochen ane a epi li prevwa l ap mete 200 nouvo djòb 

nan Region Capital sèlman. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Capital Region ap vin yon sant inovasyon pou konpayi teknoloji yo, avèk premye enstitisyon edikasyon 

avanse li yo, aksè nan mendèv kalite siperyè ki gen talan ak yon eritaj kiltirèl rich ki bay yon bon 

anviwònman pou konpayi teknoloji tankou Virtusa pou devlope ak grandi. Nou kontan pou akeyi Virtusa 

nan Capital Region epi nou espere travay avèk yo pou pote djòb teknoloji avanse pidevan isit la nan 

rejyon an. 

 

Nouvo sant teknoloji a ap agrandi mwayen Virtusa pou bay sèvis ki trè espesyalize pou baz kliyan Global 

2000 li yo, ansanm avèk yon sant jesyon pwosesis biznis (BPM) ekselans ki bati sou platfòm BPM 

Pegasystem. Sant teknoloji a la tou pou sipòte plizyè pwojè inovasyon pou kliyan Sant Sante, Sèvis 

Finansye ak Medya ak Sèvis Enfòmasyon Virtusa.  

 

Enfòmasyon sou Virtusa 

Virtusa bay bon kalite sèvis teknoloji (IT) enfòmasyon pou konpayi Global 2000. Sèvis sa yo, ki gen ladan 

konsiltasyon IT, antretyen aplikasyon, devlopman, entegrasyon sistèm, ak sèvis kontwole, ap jwenn yon 

metodoloji Platfòm k ap transfòme biznis kliyan yo ak adaptasyon efikas IT. Virtusa ap ede kliyan yo 

akselere rezilta biznis yo lè yo gwoupe, diminye, ak modènize pwosesis debaz ki konsène kliyantèl la 

dirèkteman an youn oswa plis sistèm debaz. 

 

Virtusa delivre solisyon rantab nan yon modèl livrezon global, pou aplike metòd avanse tankou Agile ak 

Accelerated Solution Design pou asire solisyon li yo satisfè egzijans kliyan yo. Kòm yon rezilta, kliyan yo 

ap redui depans operasyon IT yo anmenmtan pandan y ap ogmante mwayen yo pou satisfè bezwen 

biznis yo k ap chanje. 

 

Yo te kreye Virtusa nan ane 1996, epi li gen biwo santral li nan Massachusetts. Li opere nan Amerik-di-

Nò, Ewòp ak Azi. 

